
	 Ka kih isi pamihecik oki awasak ota Nehiyawi 	
           Kiskinhamatowinihk māka e-metatiyihyihtahkik 
oma kā pe ihkihk.
Awasime oma mitahtat omitanaw askiy, Nehiyawi 
kiskinahamātowikamikwa kih pa piskihcihikwak 
oki nāntaw 150,000 Nehiyaw Awāsisak 
opeyakohemawak mena otihtawiniwahk ohci. 
ekospih 1870’s, oki Kihci Okimāwin, pahkipoko  ta 
nakiskahkik ka itasowātihcik ka kiskinahamawācik 
Nehiyaw Awāsisa, ekosi kih ati ma maci totamwak 
oma kā osihtāniwiki ekwa ka pimpayihtāniwiki ohi 
kiskinahamātowina. Neso kihci ewakoni ka nohte 
kaskihocik Nehiyaw Kiskinahamātowikamikwa 
māka ka ekātenācik ohi Nehiyaw Awāsisa wekiyihk, 
opeyakoskānimihyihk, ka isihtwayit mena isi 
pimātsiwin, ta ati  kayenihcik  moniyahnahk.  
Ewako ka nohte totahkik e-itiyihtahkik Moniyāwak 
ohi Nehiyawa osihtwawinihwa ekwa mena kā isi 
kakesimoyit ekā e-miywasiniyik  mena taskoc 
capasis, ahtiht mākakih kocihtawak ta nipahcik ohi 
Nehiyawa, ka peci awāsewiyit, “ ta nipahācik ohi 
Nehiyawa, kā pe awāsiewiyit “. anohc ka kesikāk, 
nih nistawiyihtenān anima iteyihtamiwin ka kawe  
kayenihcik e-patahahkik, mistahi wanāhcikemākan, 
ekwa  moya apatan oma kitaskenaw.
Mitahtat omitanaw mena nisto mitanaw nesosāp 
ohi kihci okimahnahk ohci Kiskinahamatowina  kih 
ihtakwanwa tahto piskihc tipahaskan ota Kānata, 
moya māka  Newfoundland, New Brunswick ekwa 
Prince Edward Island. Mecet kiskinahamātowina 
“ e-wecesihcikemitohk “ oki kici Akayāsewak, 
Pahkwāyisak, Presbyterian ahpo United Churches 
Ayamihewiyiniwak. Kihci Okimāwak Kanata kih 
osihtāwak kiskinahamātowina  ita oki mitoni 
e-apisesisicik awāsisak ka kih otinihcik e-sohki 
sipwihtahāwak wekiwahk ohci, āskaw māna wāyaw 
e-itotahecik otihtawiniwahk ohci. Mecet ekā kwayask 
e-asamihcik, ekā e-postayawinsahecik mena 
ita ta wekicik moya kekwāy. Ekā mena kekwāy 
kiteyimikowin ahpo ka sakihikocik onekihikowawa, 
okomowāwa, omosomowāwa mena otihtawiniwāwa.  
Nehiyawak,Ayiskemiweyiniwak  mena 
Ahpihtawikosānak pekiskwewina ekwa isihcikewina  

kih namatakwanwa ewakoni kiskinahamatowina.  
Wespinac, ahtiht māka awāsisak kih nipiwak 
mekwāc e- ati kiskinahamākocik Nehiyawi 
Kiskinahamatowikamikohk ekwa mena mecet moya 
kih kawi kewewak.
Okimāwak ekwa nistawihyihtamwak oma kā kih 
ispayhiyikohk ekota Nehiyawi Kiskinahamātowinihk  
ka kih isiwepinihkihk mitoni ekā ike ohci 
miywāsik ekwa mena ewako isihcikewin  kinwes 
ike maci totakek oma ohci Nehiyawin, ka kih 
mākamākaweyahk ekwa mena kih pekiskwewinaw.  
Atiht kayate kiskinahamawakanak kih katawa isi 
pekiskwātamwak anima ka kih ispahiyikocik ekota 
Nehiyawi Kiskinahamātowikamikohk, māka osām 
mecet mena aniki ka kih kitamākipayikocik anima 
ka kih mosihtācik otehiwahk weyawahk, mena kā 
kih macipiskeyimihcik  ahpo ka kih nanakatihcik 
ekā ike wecihisocik, mena anima ka kih otinihcik 
ekā ka kih wecihikocik opeyakoskaniwawa ekwa 
otihtawinihwahk ohci.
Ka kih nakatamakowahkik oki Nehiyawi 
Kiskinahamātowikamikwa ka wecihiwemākan oma 
kā mayipayik  keyapih oma anohc ka kesikak ka 
Nehiyawi ihtāwina. 
Mitoni poko ka sohkitihihk oki ohci kihci 
mitahtat omitanaw ka kih paspecik ka kih 
nekān itotecik e-pekiskwātahkik oma kā kih iisi 
pamihkowiscik. Ewakonima e-wihtamomākahk 
anima e-isi sepewiscik ka pa peyakocik 
mena e-māskawihyihtahkik osihtwawiniwaw.  
Mihtatamomākan māka, mecet ka kih 
kiskinahamakoscik ekā awasime ka wecewayahkik 
anohc ka kesikak āsay ike nipihcik pamweyes ta kih 
wihtamāhkocik Kihci Okimawa ka mihtatamākocik.
Kihci okimāwak nistawinamwak oma ekā kekwāy 
emihtātamiwin e-wapateyoskāniwik māka 

nakāskikemākan ka kih miywayahk mena kā 
poniyihtamakihk. Eko māka, oki ohci Kihci Okimāwin 
Kānata ekwa mena kahkiyaw Eyiniwak Kānata, 
koskawikapawestatinawaw, oma Kihci Waskahikan 
eyihkohk e-kihtahk kih pimātsiwinahk mamaw 
kitaskenaw, ta wihtamātakik e-mihtatamān kahkiyaw 
Nehiyawak ota ohci Kānata  ka kih totamahk oma 
Nehiyaw Kiskinahamātowikamikohk.
Oki nāntaw 80,000 ka pimātsicik ka kih 
kiskinahamāsocik, ekwa mena kahkiyaw 
owahkomākaniwāwa  mena otihtawiniwāwa, Kihci 
Okimāwin Kānata māka ekwa nistawinamawak 
eyihkohk ekā katawa oma kā kih otinācik awāsisa 
ita kā wekiyit ekwa nih mihtatenān oma ekosi ka 
kih totahkik. Nih nistawinenān mena ekā katawa 
anima ka kih otinahyāhkik awāsisak e-weyotaniyit 
Nehiyawi Pimātsiwin mena isihtwāwina māka mena 
e-namatahkwahk kekwāy ekota pimātsiwinihk 
mena ihtāwinihk, māka nih mihtatenān ewako 
ohci mena. Nih nistawinenān mākekwa, 
oma kā piskihcihpitayahkik awāsisak ekwa 
owahkomākaniwāwa, e-maskamayāhkik anima ka 
kih ketiyimāwasocik ekwa mena e-kistikātamahk ote 
nekān oki ka wih opikihāwasohk, ewako mena ohci 
nih mihtatenān ka kih totamahk. Nih nistawiyenān 
makekwa, osām mecetwāw, ewakoni waskahikana 
e-pih meyikocik ayimisiwin ahpo ka nakatihcik 
awāsisak ekwa ekā ike katawa nakatiyihcikateki, 
māka nih mihtatenān ewako ohci mena ekā ike ohci 
kitiyihmitahk. Moya poko kiya ike mosihtāyin ka 
awasiseweyan, māka kih ati opikihāwasowin mena, 
moya kih kih ohci kispewātawak kitawāsimisak 
peyakwan ka ispahiyikocik, nih mihtatenān ewako 
ohci mena.

Oma ka kosikwahk ka pimiwitayek osām kinwes 
e-nayahtamihk. Māka niyanān ewako ka kih 
pimotayahk Okimāwin, ekwa mena māmawi 
kitaskenaw. Moya nāntawita ihtakwahk oma 
Kānata ka isiwepinikihk tāpiskoc ka kih osihtāniwiki 
ohi Nehiyawi kiskinahamātowikamikwa mena 
kihtwām. E-peci atoskatamek oma kā kekiyek ka 
kih ispahiyikowek kinwesw asay ekwa mena, kih 
wecihwitinan ekwa oma it aka pimotehowek. Kihci 
Okimāwin Kānata mistahi mihtatamwak ekwa mena 
kakwecihkemowak ka ponihyihtamahcik Nehiyawa 
oti  oma ohci Askiy ka kih pakiteyihmacik eyikohk.
Oma ka natamahk kekiwin, ponihyihtamātowin 
ekwa tipamātowin ka kih isi kitimākipayik Nehiyawi 
Kiskinahamātowina ohci, ka macihtāniwik 
oma  Nehiyaw Kiskinahamātowikamikwa Ka 
Tipimekināniwik Asotamātowin kih sepwihpayew  
Nocihitowi Pesim 19, 2007. Mecet askewin ka 
atoskahtāhkik oki ka kih paspecik, mena ihtāwina, 
ekwa mena Nehiyawi Onekānewak eko māka kih 
kesipayew asotamākewin ka miyikowahk kihtwām ka 
macihtāyahk  ekwa mena kā tawinamākowahkik ta 
nekān isi wāskawihk e-wecihwākanihtowahk.
Oma kihci Tipimekināniwik Asotamātowin  
ayis Nehiyawi Kiskinahamātowina Tāpwewin 
mena Ponihyihtamātowin Ka Okimahkātahkik. 
Ka Okimahkātahkik ewakonik e-tawāk ta 
kiskinahamākoscik kahkiyaw eyiniwak Kānata 
ohi ohci Nehiyaw Kiskinahamātowikamikwa.  
Ekosi katawa ka isi tahkoskaniwik  oskiyi 
wecihwākanihtowin  oki esa Nehiyawak mena 
kotakak Kānata Eyiniwak, ewako wecihwākanihtowin 
e-ohcipayik anima māmawi ka peci ispayik, ka 
sawihyimitohk ekwa mena kā nekān isikapawihk 
nawac ka nistawihyihmitowahk ka māskawisecik 
peyakoskānak, ka māskawaki Ihtāwina ekwa ka 
pimātsimākahki kisihtwawinawa kayasi kekwāya 
mena ekosi ka māskawikapawihyahk misiwe Kānata 
kiyānaw ohci kahkiyaw.   

Ka pekiskwestamawāt ohi Kihci Okimāwin Kānata 
Ka Kisteyihtākosit  Stephen Harper,

Kihci Onekāniw  Okimāw ohci  Kānata

Wihtamakewin Ka Mihtatahmihk – ohci  kayāhte  
kiskinahamawakanak ohi Nehiyawi Kiskinahamatowina 


